
Ŋoot ke yï muk thoŋ de 
paanduɔ̈n tueŋ.

DINKA

Ŋoot bïï yïn ya ŋoot ke yï muk thoŋ de paanduɔn̈ tueŋ ee 
kuer töŋ rilic. Mɛnhdu alëu bï rɔt ya piɔɔ̈c̈ në thook juëc 
wääc yiic tënɔŋ en kä ye keek yök ëke lëu bïkkë yen ya 
kuɔny ago ya tïŋ në käŋ, ago ya piŋ në käŋ ku bï ya jam në 
thoŋ lɔgɔk bï ya piŋ apiɛth.

Run bennëke mïth ya piɔɔ̈c̈ në rodha yic aa bennë keek ya 
nyuɔẗh kä bïkkë keek ya kuanycök në ajuiɛɛr ye gäm mïth 
në runkɛɛn tueeŋ bennë keek ya piɔɔ̈c̈ në rodha yic ku 
bennë keek ya yiɛk̈nhai, mɛn ye cɔle “Victorian Early Years 
Learning and Development Framework (VEYLDF)” në thoŋ 
ë Liŋëlith. Yen ajuiɛɛr kënnë ee thook juëc wääciic määtiic 
ëke ye käthiekic bennëke mïth ya kuɔny agokë thook ken 
ya kɔn nyic, ku bïkkë thoŋ de Liŋëlith piɔɔ̈c̈ ke ye thoŋ de 
rou bïkkë ya juak në thooken kɔɔ̈ẗh, ku bïkkë thook kɔk̈ 
peei ya piɔɔ̈c̈ ëyadëŋ në thɛɛ tɔ ̈keek në ajuiɛɛr de rodha 
yic ku bɛï yennë keek muk thïn (VEYLDF, 2016).

Anɔŋ käpiɛth bïï mɛnhdu keek ya yök në nyiny ben thoŋ 
de paanduɔn̈ ya nyic:

 • Mɛnhdu alëu bï käjuëc ya nyic ku ŋoot ke piööc rɔt në 
thoŋ de paanduɔn̈ në jam ben ya jam në yen.

 • Nyïny ben thoŋ de paanduɔn̈ ya nyic ee kë thiekic 
bennë ruääi ku ciɛɛŋ ya lɛɛr tueŋ në kaamduɔn̈, 
agonnë meth kuanden ya nyic.

 • Thoŋ de paanduɔn̈ ee tɔ ̈ke rɛk kennë nyïny bennë 
mɛnhduɔn̈ ya nyic, ku bï ciɛɛŋ de kuanduɔn̈ ya 
nyuɔɔth ku jɔl ya käjuëc kɔk̈ cï mɛn de piath de 
mɛnhdu.

 • Jam bïï we ya jam apiɛth në thoŋ de paanduɔn̈ abï 
mɛnhduɔn̈ ya kuɔny ago rɔt ya piɔɔ̈c̈ në thoŋ dɛẗ peei 
cï mɛn de thoŋ ë Liŋëlith.

Ajuiɛɛr de VEYLDF (në ruɔɔ̈n̈ de 2016) aye lɛk̈ dupiööc wu 
‘piööc bennë thoŋ tueeŋ de yï raan ya piɔɔ̈c̈ ku bï ya nyic, 
anɔŋ kë piɛth ye juɛk̈ kɔc në nyïny bennë raan ya nyic’ 
(tïŋ apäm. 18). Ku na yïn ya, ke biäk thiekic de kuɔɔny ku 
yïknhial de thoŋ ë Liŋëlith ke ye thoŋ de rou tënnë mïth 
thi, ee bï dupiööc ku kɔc nɔŋ mïth ya mat nëtök ku bïkkë 
mïth ya wɛɛi piɔɔ̈ẗh ku bïkkë keek ya kuɔny agokë ya jam 
në thook ke bɛïken.

Bï rɔt ya piɔ̈ɔ̈c në thoŋ de Liŋëlith ke ye thoŋ de rou në 
rodha yic wennë bɛ̈i yennë keek muk thïn.

Mɛnhdu abï ya naŋ käjuëc ben ke rɔt ya piɔɔ̈c̈ ago thoŋ 
de Liŋëlith ya nyic në piööc de rodhaai tɔ ̈në Bïktoria ku 
bɛï yennë keek muk thïn. Rïthäc cï looi ee wuɔɔk yɔɔ̈k̈ wu 
‘mïth thi kor aalëu bïkkë röth ya piɔɔ̈c̈ në thoŋ ë Liŋëlith 

(wennë thoŋ dɛẗ peei) ke ye thoŋ de rou në thoŋ de 
kuanden kɔü, të cen rɔt tääu të ben ye thoŋ kënnë ya dɔc 
piŋ, ku bï käŋ ya dɔc thɔɔ̈ŋ̈ kɔɔ̈ẗh ku ye rɔt piɔɔ̈c̈ në jam de 
ye thoŋ kënnë, ku në thaŋdïït lëu bï ya yök; ke ka lëu bï ye 
thoŋ jöt kënnë ya lööm ago ya jam në yen’ (VEYLDF, 2016, 
apäm. 22).

Bï meth thoŋ tök ya nyic alëu bï yen ya kuɔny ago tɛn̈ 
yennë thook kɔk̈ peei röth luɔɔi thïn ya dɔc deetic. Nyïny 
lëu bïï mïth dɔc ya yiɛk̈nhial në thoŋ tökic, alëu bï ya ŋoot 
ke leerë në piööc de thoŋ dɛẗ peei yic agonnë yen dɔc ya 
nyic. Ee thoŋ de paanden de yï meth yennëka lëu bï yen 
ya cɔk piööc rɔt në thoŋ jöt de paandɛẗ peei, ku jɔl ya 
lööŋ yennëke yen gueel and wël ke ye thoŋ kënnë. Na cï 
mɛnhdu rëër arëëtic paan yennë thoŋ de Liŋëlith gueel, 
ke ka lëu bï thoŋ de Liŋëlith ya piŋ në ɣän juëciic arëëtic. 
Alëu bï ya kɔɔr bï rɔt ya mat tënnë mïth kɔk̈ peei ku bï lɔ 
pol kennë keek ku dupiööc kedhiɛ aabï keek ya miɔɔc në 
käjuëc ke pol, mɛn lëu bï keek ya cɔk piŋ thoŋ ë Liŋëlith 
ku bïkkë röth ya piɔɔ̈c̈ në yen.

Nyïny bennë thok ya nyic ku yïknhial bennë yen ya 
yiɛk̈nhial alëu bï rɔt ya looi të cennë meth nɔŋ käjuëc kɔk̈ 
peei nyic keek, ku bï rɔt gam ago ya tɔ ̈të yennë thoŋ piööc 
kënnë dɔc gueel ago ya piŋ në nyindhiɛ. Mïth piööc röth në 
thok juëc wääciic në door tökic alëu bïkkë ya jam në thoŋ 
töŋ awär thoŋ dɛẗ kënnë në kaam de thɛɛ juëc yiic. Cï mɛn 
thɛɛr nyicë yen, ke mïth alëu bïkkë thook ya liääp të jiɛɛm 
keek. Aalëu bïkkë wɛẗ ya nyic në thoŋ tökic ku kaa cïï lëu 
bïkkë ya nyic në thoŋ dɛẗ kënnë. Ago meth ya jam apiɛth, 
ke ka ye wël nyickë keek lueel. Ëkënnë ee nyïny de mïth dɔc 
yiɛk̈nhial të jiɛɛm keek në thook juëc wääciic.

Muk apiɛth në yïnhom ...

Ee thɛɛ juëc arëëtic jɔt ago raan rɔt ya yiɛk̈nhial ago ya 
jam apiɛth në thoŋ jöt ku mïth aye kör në thɛɛ juëc ku 
kuɔɔny ye gäm keek në kɔc ŋuɛn̈ ye thiääk kennë keek, të 
tɔ ̈keek në ajuiɛɛr bennë keek ya piɔɔ̈c̈ në thoŋ dɛẗ peei.

Ee ya löŋ tënnë mïth kedhiɛ bïkkë ya jam ku bïkkë röth ya 
piɔɔ̈c̈ në thook ke bɛïken (Akutnhom de UNCRC, në ruɔɔ̈n̈ 
de 1989).

